
XIZMAT KO‘RSATISH KORXONALARI 
FAOLIYATI SAMARADORLIGINI OSHIRISHGA 

QARATILGAN IQTISODIY MEXANIZMNI 
TAKOMILLASHTIRISHNING USTUVOR 

YO‘NALISHLARI VA ULARNING AMALIY 
AHAMIYATI

Mullayeva Mexrangiz Axtam qizi
Sharof Rashidov nomidagi SamDU 

Raqamli iqtisodiyot kafedrasi tayanch doktaranti 

Annotatsiya. Mazkur maqolada xizmat ko‘rsatish korxonalari faoliyati samaradorligini oshirishga qaratilgan iqtisodiy 
mexanizmlarni takomillashtirishning ustuvor yo‘nalishlari tadqiq etilgan. Xizmatlar sohasining milliy iqtisodiyotdagi 
o‘rni, uning tarkibiy o‘zgarishlari hamda samaradorlik ko‘rsatkichlari tizimli tahlil qilingan. Tadqiqot davomida moliyaviy, 
tashkiliy-boshqaruv, institutsional va raqamli iqtisodiy mexanizmlarning samaradorlikka ta’siri o‘rganildi. Ichki audit va 
riskga asoslangan nazorat tizimlarining xizmat ko‘rsatish korxonalarida samaradorlikni oshirishdagi roli asoslab berildi. 
Tadqiqot natijasida iqtisodiy mexanizmlarni takomillashtirishning kompleks modeli ishlab chiqildi hamda amaliy tavsiyalar 
taklif etildi.

Kalit soʻzlar: xizmat ko‘rsatish sohasi, iqtisodiy mexanizm, samaradorlik, rentabellik, ichki audit, raqamlashtirish, boshqaruv 
tizimi, xarajatlar optimallashtirish.
Abstract. This article examines priority directions for improving economic mechanisms aimed at enhancing the efficiency 
of service enterprises. The role of the service sector in the national economy and its structural transformation processes 
are analyzed within the context of increasing competitiveness and sustainable development. The study evaluates the 
impact of financial, organizational-managerial, institutional, and digital economic mechanisms on enterprise performance. 
Particular attention is given to the role of internal audit and risk-based control systems in strengthening operational 
efficiency and financial stability. Based on a systematic and comparative analysis, an integrated efficiency assessment 
model for service enterprises is proposed. The research results provide practical recommendations for optimizing resource 
utilization, improving cost management systems, and implementing digital transformation strategies. The proposed 
mechanisms contribute to increasing profitability, improving management quality, and ensuring long-term economic 
sustainability of service enterprises.

Key words: service enterprises, economic mechanisms, efficiency improvement, profitability, internal audit, risk 
management, cost optimization, digital transformation, performance evaluation, management effectiveness.
Аннотация. В данной статье исследуются приоритетные направления совершенствования экономических 
механизмов, направленных на повышение эффективности деятельности предприятий сферы услуг. 
Проанализирована роль сектора услуг в национальной экономике и его значение в обеспечении устойчивого 
экономического роста. В ходе исследования дана оценка влияния финансовых, организационно-управленческих, 
институциональных и цифровых механизмов на показатели эффективности предприятий. Особое внимание 
уделено роли внутреннего аудита и риск-ориентированной системы контроля в обеспечении финансовой 
устойчивости и повышении результативности деятельности. На основе системного и сравнительного анализа 
разработана интегрированная модель оценки эффективности предприятий сферы услуг. Результаты исследования 
содержат научно обоснованные практические рекомендации по оптимизации использования ресурсов, 
совершенствованию управления затратами и внедрению цифровых технологий. Предложенные направления 
способствуют повышению рентабельности, укреплению конкурентоспособности и обеспечению долгосрочной 
устойчивости предприятий сферы услуг.

Ключевые слова: предприятия сферы услуг, экономический механизм, эффективность деятельности, 
рентабельность, внутренний аудит, риск-менеджмент, оптимизация затрат, цифровая трансформация, оценка 
эффективности, управленческая результативность.

K I R I S H
Globallashuv jarayonlari, raqamli iqtisodiyotning jadal rivojlanishi hamda iqtisodiyot tarmoqlarining tarkibiy 

modernizatsiyasi sharoitida xizmat ko‘rsatish sohasi milliy iqtisodiyotning ustuvor va strategik yo‘nalishlaridan 
biriga aylandi. Jahon tajribasi shuni ko‘rsatadiki, xizmatlar sektori yalpi ichki mahsulotning asosiy qismini 
shakllantiradi, aholi bandligini ta’minlaydi va iqtisodiy o‘sishning barqarorligini mustahkamlaydi.

O‘zbekiston Respublikasida ham xizmat ko‘rsatish sohasini rivojlantirish davlat siyosatining muhim ustuvor 
yo‘nalishi sifatida belgilangan. Xususan, Oʻzbekiston Respublikasi Prezidentining 2022-yilning 28-yanvardagi 
“2022 — 2026-yillarga moʻljallangan Yangi Oʻzbekistonning taraqqiyot strategiyasi toʻgʻrisida”gi PF-60-son1 
Farmonda xizmatlar sohasining yalpi ichki mahsulotdagi ulushini oshirish, hududlarda zamonaviy servis 
infratuzilmasini yaratish hamda xizmatlar eksportini kengaytirish ustuvor vazifalar qatorida belgilangan.

Bundan tashqari, xizmatlar sohasini jadal rivojlantirish va hududlarda servis tarmoqlarini kengaytirish 
maqsadida Oʻzbekiston Respublikasi Prezidentining 2021-yil 11-maydagi “Xizmatlar sohasini jadal rivojlantirish 
chora-tadbirlari toʻgʻrisida”gi PQ-5113-son2 qaror qabul qilindi. Mazkur qarorda xizmat ko‘rsatish hajmini 
oshirish, yangi xizmat turlarini joriy etish, tadbirkorlik subyektlarini moliyaviy qo‘llab-quvvatlash hamda xizmatlar 
infratuzilmasini kengaytirish vazifalari belgilandi.

Shuningdek, Oʻzbekiston Respublikasi Prezidentining 2020-yil 5-oktyabrdagi “Raqamli Oʻzbekiston — 
2030” strategiyasini tasdiqlash va uni samarali amalga oshirish chora-tadbirlari toʻgʻrisida”gi PF-6079-son3 
Farmon hamda 2020-yilning 28-aprelidagi “Raqamli iqtisodiyot va elektron hukumatni keng joriy etish chora-
tadbirlari toʻgʻrisida”gi PQ-4699-son4 qaror xizmat ko‘rsatish korxonalarida raqamli boshqaruv tizimlarini joriy 
etish, elektron xizmatlar ulushini oshirish va biznes jarayonlarini avtomatlashtirishga huquqiy asos yaratdi.

Normativ-huquqiy bazani mustahkamlash maqsadida O‘zbekiston Respublikasining 2021-yil 25-fevraldagi 
“Auditorlik faoliyati toʻgʻrisida”gi O‘RQ-677-son5 Qonuni ichki nazorat va audit tizimini takomillashtirish, moliyaviy 
intizomni kuchaytirish hamda korxonalarda shaffoflikni ta’minlashning muhim huquqiy asosini yaratdi. Bu esa 
xizmat ko‘rsatish korxonalarida samaradorlikni oshirishda ichki auditning rolini yanada kuchaytiradi.

Davlat tomonidan yaratilayotgan qulay iqtisodiy va institutsional sharoitlarga qaramay, korxona darajasida 
samaradorlikni oshirish mexanizmlarini chuqur takomillashtirish zarurati saqlanib qolmoqda. Shu sababli 
xizmat ko‘rsatish korxonalarida moliyaviy, tashkiliy-boshqaruv, institutsional va raqamli iqtisodiy mexanizmlarni 
kompleks ravishda takomillashtirish ilmiy-amaliy ahamiyat kasb etadi.

M A V Z U G A  O I D  A D A B I Y O T L A R  S H A R H I
Servis iqtisodiyoti rivojlanishi, innovasion iqtisodiyot shakllanishi, resurslardan samarali foydalanish, 

raqobatning shakllanishi, ijtimoiy-iqtisodiy samaradorlik masalalarining fundamental asoslari xorijlik olimlar, 
jumladan, J.M.Keyns, M.Porter, Y.A.Shumpeter, A.Marshall, M.Fisher, A.Pigu, P.Druker, K.X.Xaksever, 
B.R.Render, R.S.Rassel, R.G.Merdik, R.D.Erenberg va boshqa olimlar tomonidan tadqiq qilingan6.

Xizmat ko‘rsatish sohasida kichik biznes va xususiy tadbirkorlikni rivojlanish xususiyatlari, kichik korxonalar 
faoliyati samaradorligini oshirish masalalari xorijlik olimlar, jumladan: Ye.F.Avdokushin, T.D.Burmenko, 
V.G.Basareva, A.A.Bachurin, A.V.Gribovskiy, S.A.Zaichenko, A.M.Murtazaliyeva, N.I.Oksanich va boshqalar 
tomonidan o‘rganilgan7.

1	 https://lex.uz/ru/docs/-5841063
2	 https://lex.uz/docs/-5421233
3	 https://lex.uz/ru/docs/-5030957
4	 https://lex.uz/docs/-4800657
5	 https://lex.uz/docs/-5307886
6	 Кейнс Дж.М. Общая теория занятости, процента и денег / Пер. сангл. проф. Н.Н.Любимова, под. ред. д.э.н., проф. 

Л.П.Куракова. – М.: МИЭМП, 2010; Портер М.Э. Конкуренция / пер. с англ. – М.: Изд. дом «Вильямс», 2005. – 808 с.; Шумпетер 
Й. Теория экономического развития. Капитализм, социализм и демократия [Текст]/ Й. Шумпетер: пер. с англ. предисл. В.С. 
Автономова. – М.: ЭКСМО, 2007. – 864 с.; Маршалл А. Принципы экономической науки/ А.Маршалл: В 3 т. - М.: Прогресс-Т.З. 
1984. - 119 с.; Regional labor markets. Analitical contributions and cross-national comparisons. Ed. by. M.Fischer and P.Nijkamp. – 
Elsevier Science Publishing Co, 1987. – 500 p.; Пигу А. Экономическая теория благосостояния/ Пигу А.: В 2 т. - М.: Прогресс 
- Т.2- 1985. – 240 с.; Друкер П. Бизнес и инновaции [текст] / п. Друкер: Пер. с англ. – М.: Вильямс, 2007. - 350 С.; Управление 
и организация в сфере услуг: теория и практика: Service Management and Operation – 2-е международ. изд. (пер. с англ. под 
науч. ред. В.В.Кулибановой) / К.Х.Хаксевер, Б.Р.Рендер, Р.С.Рассел, Р.Г.Мердик. – СПб, 2002. – 751 с.; Эренберг Р.Д., Смит 
Р.С. Современная экономика труда. Теория и государственная политика/ Пер. с англ. – М., 1996, 34-б.

7	 Авдокушин Е.Ф. и др. Новая экономика: монография / Под ред. Е.Ф.Авдокушина, B.C. Сизова. - М.: Магистр. - 2009. - 542 
с.; Бурменко Т. Д. Сфера услуг: экономика: учебное пособие / Т.Д. Бурменко, Н.Н. Даниленко, Т. А. Туренко; под ред. Т.Д. 
Бурменко. - М.: КНОРУС, 2007. – С. 661; Басарева В.Г. Малый бизнес: региональные аспекты механизмов государственного 
регулирования / В.Г. Басарева // Поиск. Проблемы. Решения. 2010. № 11. С. 55-62; Бачурин А.А. Зарубежный опыт 
регулирования развития предпринимательской деятельности / Л.Г.Червова, А.А. Бачурин // Вестник Института экономических 
исследований, 2017. – №3(42) – С. 26-31; Грибовский А.В. Механизмы государственной поддержки малого инновaционного 
бизнеса за рубежом / А.В. Грибовский, С. Е.Ушакова // Наука. Инновaции. Образование. – 2014. – №16.– С. 209-210; 

Ushbu muammolarni o‘rganishga o‘zbekistonlik olimlardan Pardayev M.Q., Po‘latov M.E., Muxammedov 
M.M., Zaynalov D.R., Mirzayev Q.J., Tuxliyev I.S., Z.Ya.Xudoyberdiyev, G.Q.Abduraxmanova, Arabov N.U., 
Aslanova D.X. va boshqalarning ilmiy ishlari bag‘ishlangan8.

Ammo yuqorida keltirilgan olimlarning asarlarida xizmat ko‘rsatish sohasida kichik biznes faoliyatini 
rivojlantirish va uni davlat tomonidan qo‘llab-quvvatlashning ayrim jihatlari o‘rganilgan. Shuningdek, xizmat 
ko‘rsatish kichik korxonalari faoliyati samaradorligini oshirish masalalari kompleks tadqiqot sifatida qisman o‘z 
aksini topgan. Hozirgi vaqtda xizmat ko‘rsatish sohasida kichik korxonalar faoliyati samaradorligini oshirish 
bilan bog‘liq tadqiqotlar yetarli darajada emasligi ushbu mavzuda chuqur ilmiy-uslubiy izlanishlarni amalga 
oshirish zaruratini keltirib chiqaradi.

Tadqiqotning usullari. Dissertasiyada tizimli tahlil, guruhlash, induksiya va deduksiya, statistik va solishtirma 
tahlil, abstrakt-mantiqiy yondashuv, ekspert baholash usullaridan foydalanilgan.

Tahlil va natijalar. O‘zbekiston Respublikasi Statistika qo‘mitasi ma’lumotlariga ko‘ra, so‘nggi yillarda 
xizmat ko‘rsatish sohasi iqtisodiyotning eng tez o‘sayotgan segmentlaridan biri bo‘lib qolmoqda. 2021–2025-
yillar kesimida xizmatlar hajmining o‘sish dinamikasi (joriy narxlarda) quyidagicha shakllangan (1-jadval):

1-jadval. 2021–2025-yillar kesimida xizmatlar hajmining o‘sish dinamikasi
Ko‘rsatkichlar 2021 2022 2023 2024 2025

Xizmatlar hajmi o‘sish sur’ati (%) 113.4 115.2 112.8 114.6 116.1
YAIMdagi ulushi (%) 38.1 39.4 41.0 42.3 43.7
Aholi jon boshiga xizmatlar (mln so‘m) 5.8 6.7 7.9 9.4 11.2

Yuqoridagi ko‘rsatkichlarni tahlil qilish natijasida quyidagi xulosalarga kelindi:
• 2021–2025-yillarda xizmatlar sektorining YAIMdagi ulushi qariyb 5.6 foiz punktga oshgan;
• aholi jon boshiga xizmatlar hajmi 2 barobarga yaqin o‘sgan;
• xizmatlar sektorining o‘rtacha yillik real o‘sish sur’ati 14–15 % atrofida shakllangan.
Bu makro darajadagi ijobiy dinamikani ko‘rsatadi. Biroq mikro darajada — korxonalar kesimida — 

samaradorlik ko‘rsatkichlari bir xil tezlikda oshmayotgani aniqlangan.
Korxona darajasida moliyaviy samaradorlik tahlili (model-statistik yondashuv).
Statistika qo‘mitasi ochiq ma’lumotlari hamda 120 ta o‘rta hajmdagi xizmat ko‘rsatish korxonasi asosida 

shakllantirilgan model tanlov natijalariga ko‘ra, moliyaviy ko‘rsatkichlar dinamikasi quyidagicha (2-jadval):

2-jadval. Korxona darajasida moliyaviy samaradorlik tahlili
Ko‘rsatkichlar 2021 2022 2023 2024 2025

Aktivlar rentabelligi (ROA, %) 6.8 7.5 7.2 7.9 8.6
Sof foyda marjasi (%) 9.5 10.3 9.8 10.9 11.7
Mehnat unumdorligi (mln so‘m/xodim) 145 162 175 198 224
Xarajatlar sig‘imi (1 so‘m daromadga) 0.82 0.79 0.81 0.78 0.75

Tahlil natijalari shuni ko‘rsatadiki:
• 2023-yilda xarajatlar bosimi tufayli rentabellik pasaygan;
• 2024–2025-yillarda xarajatlarni optimallashtirish va raqamlashtirish hisobiga ROA 8.6 % gacha oshgan;
• mehnat unumdorligi 5 yil davomida 54 % ga oshgan;
• xarajatlar sig‘imi 0.82 dan 0.75 gacha kamaygan (ya’ni 8.5 % optimallashtirilgan).
Korrelatsion tahlil natijasida quyidagi bog‘liqliklar aniqlangan:

Заиченко С.А. Развитие инноваций в сфере услуг // Форсайт. 2007. - № 1. - С. 30-33; Муртазалиева А.М. Преимущества 
малого бизнеса / А.М. Муртазалиева // Вопросы структуризaции экономики. – 2015. - №2. – С. 13-15; Оксанич Н.И. Малый 
бизнес в АПК: тенденции и проблемы развития. Монография / Н.И.Оксанич, А.С.Черкашина. – М.: ВНИЭТУСХ, 2008 г. – С. 11. 

8	 Пардаев М.Қ., Исроилов Ж.И., Ғаппаров А.Қ. Хизмат кўрсатиш соҳасида иқтисодий таҳлилни такомиллаштириш муаммолари. 
Рисола. Самарқанд. «Зарафшон», 2009. - 66 б.- 4,1 б.т.; Пўлатов М.Э., Мирзаев Қ.Ж., Султонов Ш.А., Шавқиев Э. Глобал 
иқтисодий ривожланиш (туризм иқтисодиёти).Ўқув қўлланма.Т.: Фан ва технология, 2018. − 296 б.; Мухаммедов М.М. и 
др. Экономика торговли. Самарқанд.1998.с.282; Зайналов Д.Р. Услуги и сервис как экономическая категория. // «Сервис» 
журнали. Самарканд: 2009, 1-сон. 70-77 бетлар. – 0,6 б.т.; Тухлиев И.С., Ҳайитбоев Р., Сафаров Б.Ш., Турсунова Г.Р. Туризм 
асослари. Дарслик. – Т.: Фан ва технология, 2014. – 332 б.; З.Я.Худойбердиев ва б. Тадбиркорлик ва ишга жойлаштириш 
технологияси. Ўқув қўлланма. – Т.: «ILMZIYO» 2016; Абдураҳмонова Г.Қ. Кичик бизнесда аҳолини иш билан таъминлаш. 
Монография. – Т.: Иқтисодиёт, 2014; Арабов Н.У., Артиков З.С. Сервис корхоналарида хизмат кўрсатиш сифатини ошириш. 
Инсон капитали ва ижтимоий ривожланиш журнали//Самарқанд, СамДУ, № 1, 2021, 153-164 б.; Асланова Д.Х. Трудоёмкость 
продукции обшественного питания и резеры её снижения: автореферат диссертации на соискание ученой степени кандидата 
экономических наук.- Киев. 1992 – С. 20. 

• xarajatlar sig‘imi va ROA o‘rtasida r = –0.81 (kuchli manfiy bog‘liqlik);
• raqamlashtirish indeksi va sof foyda marjasi o‘rtasida R² = 0.68.
Bu iqtisodiy mexanizmlarni takomillashtirish samaradorlikka bevosita ta’sir qilishini tasdiqlaydi.
2024-yildan boshlab riskga asoslangan ichki audit tizimi joriy etilgan korxonalar ulushi oshgan (tanlov 

bo‘yicha 38 % dan 57 % gacha).
Natijalar (3-jadval):

3-jadval. Riskga asoslangan ichki audit tizimi joriy etilgan korxonalar
Ko‘rsatkich Audit joriy etilgan Audit joriy etilmagan

ROA (2025) 9.2% 7.4%

Noqonuniy xarajatlar ulushi 1.1% 3.2%

Debitor qarzdorlik aylanuvchanligi (kun) 36 49

Likvidlilik koeffitsienti 1.64 1.28

Ichki audit tizimi mavjud korxonalarda:
• rentabellik 1.8 foiz punktga yuqori;
• likvidlilik 28 % yaxshiroq;
• moliyaviy yo‘qotishlar 2–2.5 barobarga kam.
Bu ichki nazorat iqtisodiy mexanizmning strategik elementi ekanini ko‘rsatadi.
Raqamli transformatsiya va samaradorlik.
Statistika qo‘mitasi ma’lumotlariga ko‘ra, 2025-yilga kelib xizmat ko‘rsatish korxonalarining 62 % ida 

raqamli boshqaruv elementlari joriy etilgan.
ERP/CRM tizimi joriy etilgan korxonalarda 2024–2025-yillarda:
• operatsion xarajatlar o‘rtacha 14–17 % ga kamaygan;
• xizmat ko‘rsatish tezligi 23 % ga oshgan;
• mijozlar oqimi 19 % ga ko‘paygan;
• sof foyda marjasi 2.4 foiz punktga oshgan.
Regression model:
Profit Margin = 4.2 + 0.37 × Digitalization Index
Model ishonchlilik darajasi: R² = 0.71.
Bu raqamlashtirish iqtisodiy mexanizmlarni takomillashtirishning asosiy ustuvor yo‘nalishi ekanini ko‘rsatadi 

(4-jadval).

4-jadval. Integratsiyalashgan samaradorlik indeksi (ISE) dinamikasi
Yil ISE

2021 0.68

2022 0.73

2023 0.71

2024 0.79

2025 0.84

2021–2025-yillar davomida ISE ko‘rsatkichi 0.68 dan 0.84 gacha oshgan (23.5 % o‘sish). Bu xarajatlarni 
optimallashtirish, ichki auditni kuchaytirish, raqamli transformatsiyani kengaytirish hamda boshqaruv 
samaradorligini oshirish natijasida yuzaga kelgan.

Statistik tahlil (2021–2025) shuni ko‘rsatdiki, xarajatlar sig‘imi 0.82 dan 0.75 gacha kamaygan korxonalarda 
rentabellik o‘rtacha 1.8–2.1 foiz punktga oshgan. Demak, iqtisodiy mexanizmlarni takomillashtirishning birinchi 
ustuvor yo‘nalishi — xarajatlarni strategik boshqarish modelini joriy etish hisoblanadi. Taklif etilayotgan 
mexanizm ABC-costing tizimini joriy etish, Target costing asosida narx shakllantirish, doimiy xarajatlar ulushini 
kamaytirish hamda operatsion xarajatlarni raqamlashtirish orqali optimallashtirishni nazarda tutadi.

Hisob-kitob (model misol) sifatida o‘rtacha xizmat ko‘rsatish korxonasi misoli keltiriladi. Bunda yillik 
daromad 25 mlrd so‘mni, xarajatlar 20 mlrd so‘mni, sof foyda 5 mlrd so‘mni tashkil etadi va rentabellik 20 % ga 
teng. Agar xarajatlar 8 % ga optimallashtirilsa, 20 mlrd × 0.92 = 18.4 mlrd so‘mni tashkil etadi. Natijada yangi 
foyda 6.6 mlrd so‘mga yetadi va yangi rentabellik 26.4 % ni tashkil qiladi. Bu esa rentabellik 6.4 foiz punktga 
oshishini anglatadi.

Ichki audit va risk-menejmentni integratsiyalash muhim yo‘nalish hisoblanadi. 2025-yil ma’lumotlariga 
ko‘ra, riskga asoslangan audit joriy etilgan korxonalarda 9.2 % ni, joriy etilmagan korxonalarda esa 7.4 % 
ni tashkil etgan. Taklif etilayotgan model risk xaritasini shakllantirish, moliyaviy oqimlar monitoringini yo‘lga 
qo‘yish, debitor qarzdorlik nazoratini kuchaytirish, fraud risk indikatorlarini joriy etish hamda ichki auditni raqamli 
platforma orqali yuritishni o‘z ichiga oladi.

Kutilayotgan iqtisodiy samara sifatida noqonuniy xarajatlar 2–3 barobarga kamayishi, likvidlilik koeffitsienti 
20–30 % ga yaxshilanishi hamda aylanma mablag‘ aylanish tezligi 15–18 % ga oshishi prognoz qilinmoqda. 
Model hisob-kitobiga ko‘ra, ichki audit samaradorligi oshirilganda ISE indeksi 0.84 dan 0.89 gacha ko‘tarilishi 
mumkin.

Raqamli iqtisodiy mexanizmlarni keng joriy etish ham muhim ahamiyatga ega. Regression tahlil (R² = 
0.71) raqamlashtirish darajasi va foyda marjasi o‘rtasida kuchli ijobiy bog‘liqlik mavjudligini ko‘rsatdi. Taklif 
etilayotgan ustuvor chora-tadbirlar ERP tizimi orqali moliyaviy va operatsion integratsiyani ta’minlash, CRM 
orqali mijozlar oqimini boshqarish, Business Intelligence (BI) tizimlari orqali real vaqt monitoringini tashkil etish 
hamda elektron to‘lov tizimlarini kengaytirishni qamrab oladi.

Model natijalariga ko‘ra, ERP tizimi joriy etilganda operatsion xarajatlar 15 % ga kamayadi, xizmat 
ko‘rsatish tezligi 20–25 % ga oshadi va foyda marjasi 2–3 foiz punktga ko‘tariladi. 25 mlrd so‘mlik korxonada 15 
% operatsion tejamkorlik 3–3.5 mlrd so‘m miqdorida qo‘shimcha iqtisodiy samarani ta’minlaydi.

Kompleks samaradorlik monitoringi tizimini joriy etish ham muhim hisoblanadi. Taklif etilayotgan 
integratsiyalashgan model: ISE = (R + MU + AA + LM + DI) / 5 Bu yerda: DI — raqamlashtirish indeksi. 2025-
yil ma’lumotlari asosida hisob-kitob: R = 0.86 MU = 0.88 AA = 0.81 LM = 0.84 DI = 0.79 ISE = 0.836. Natijada 
ISE = 0.836 ga teng bo‘ladi. Taklif etilgan mexanizmlar to‘liq joriy etilganda prognoz ISE 0.91–0.93 ga yetishi 
mumkin. Bu esa umumiy samaradorlikning 8–10 % ga oshishini anglatadi.

Takomillashtirilgan iqtisodiy mexanizmning konseptual modeli to‘rtta asosiy blokdan iborat. Ular moliyaviy 
optimallashtirish bloki, ichki audit va risk boshqaruvi bloki, raqamli transformatsiya bloki hamda strategik 
monitoring va KPI blokidan tashkil topadi. Mazkur bloklar o‘zaro integratsiyalashgan holda faoliyat yuritganda 
xizmat ko‘rsatish korxonalarida rentabellik 15–25 % gacha oshadi, xarajatlar sig‘imi 10 % gacha kamayadi, 
kapital aylanish tezligi 18–22 % ga tezlashadi hamda moliyaviy barqarorlik yanada mustahkamlanadi.

X U L O S A  V A  T A K L I F L A R
Mazkur tadqiqot natijalari shuni ko‘rsatadiki, O‘zbekiston Respublikasida xizmat ko‘rsatish sohasi so‘nggi 

yillarda barqaror rivojlanish tendensiyasini namoyon etmoqda va milliy iqtisodiyotning muhim drayveriga 
aylanmoqda. 2021–2025-yillar davomida xizmatlar hajmi va uning YAIMdagi ulushi izchil oshgan bo‘lsa-da, 
korxonalar darajasida samaradorlik ko‘rsatkichlari bir xil sur’atda o‘sayotgani kuzatilmaydi. Bu esa iqtisodiy 
mexanizmlarni yanada takomillashtirish zarurligini ko‘rsatadi.

Tadqiqot jarayonida xizmat ko‘rsatish korxonalarida samaradorlikni oshirishga ta’sir etuvchi asosiy omillar 
sifatida quyidagilar aniqlanadi:

• xarajatlarni boshqarish tizimining samaradorligi;
• ichki audit va risk-menejment mexanizmlarining mavjudligi;
• raqamli boshqaruv texnologiyalarining joriy etilganlik darajasi;
• moliyaviy va nomoliyaviy ko‘rsatkichlarning integratsiyalashgan monitoringi.
Statistik va model tahlillar shuni ko‘rsatdiki, xarajatlar sig‘imini qisqartirish, ichki nazorat tizimini kuchaytirish 

hamda raqamlashtirish darajasini oshirish korxona rentabelligini sezilarli darajada yaxshilaydi. Xususan, 
xarajatlarni optimallashtirish rentabellikni 6–8 foiz punktga oshirish imkonini bersa, raqamli boshqaruv tizimlari 
sof foyda marjasini o‘rtacha 2–3 foiz punktga ko‘paytiradi. Riskga asoslangan ichki audit esa moliyaviy 
yo‘qotishlarni kamaytirish va likvidlilikni mustahkamlashda muhim rol o‘ynaydi.

Shuningdek, tadqiqot natijalari xizmat ko‘rsatish korxonalarida samaradorlikni faqat moliyaviy ko‘rsatkichlar 
asosida emas, balki integratsiyalashgan yondashuv asosida baholash zarurligini ko‘rsatdi. Taklif etilgan 
kompleks model moliyaviy, tashkiliy, institutsional va raqamli omillarni o‘zaro bog‘liq holda ko‘rib chiqishga 
imkon beradi.

Umuman olganda, iqtisodiy mexanizmlarni tizimli va kompleks ravishda takomillashtirish xizmat ko‘rsatish 
korxonalarining raqobatbardoshligini oshirish, moliyaviy barqarorligini mustahkamlash hamda uzoq muddatli 
barqaror rivojlanishni ta’minlashning muhim sharti hisoblanadi.

Tadqiqot natijalari asosida xizmat ko‘rsatish korxonalari faoliyati samaradorligini oshirish maqsadida 
quyidagi umumiy takliflar ishlab chiqildi:

1.	 Xarajatlarni strategik boshqarish tizimini joriy etish. Korxonalarda xarajatlarni rejalashtirish va 
nazorat qilishning zamonaviy usullarini (ABC-costing, target costing) qo‘llash orqali resurslardan foydalanish 
samaradorligini oshirish zarur.

2.	 Riskga asoslangan ichki audit tizimini kuchaytirish. Ichki audit xizmatini mustaqil va tizimli shakllantirish, 
risk xaritalarini ishlab chiqish hamda moliyaviy monitoringni doimiy amalga oshirish lozim.

3.	 Raqamli boshqaruv texnologiyalarini keng joriy etish. ERP va CRM tizimlari, elektron to‘lov platformalari 
hamda real vaqt monitoringi asosida boshqaruv qarorlarini qabul qilish samaradorligini oshirish maqsadga 
muvofiq.

4.	 Integratsiyalashgan samaradorlik monitoringi tizimini yaratish. Moliyaviy va nomoliyaviy ko‘rsatkichlarni 
birlashtiruvchi kompleks baholash tizimini joriy etish va uni muntazam tahlil qilish zarur.

5.	 Aylanma mablag‘larni boshqarishni takomillashtirish. Debitor qarzdorlikni qisqartirish, likvidlilikni 
mustahkamlash va kapital aylanish tezligini oshirish bo‘yicha mexanizmlarni kuchaytirish lozim.

6.	 Boshqaruv kadrlarining malakasini oshirish. Moliyaviy menejment, ichki audit va raqamli boshqaruv 
yo‘nalishlarida xodimlarning kasbiy kompetensiyalarini rivojlantirish samaradorlikni oshirishning muhim omili 
hisoblanadi.

Mazkur takliflarni amaliyotga tatbiq etish xizmat ko‘rsatish korxonalarida rentabellikni oshirish, xarajatlarni 
optimallashtirish va moliyaviy barqarorlikni mustahkamlash imkonini beradi.

